PANDUAN MENGHIDUPKAN MALAM NISFU SYA’BAN

1. MUKADIMAH

Malam Nisfu Syaaban adalah antara malam yang mempunyai kelebihan dan keistimewaan.
Sebabnya, pada malam tersebut Allah subhanahu wata’ala akan memberi keampunan dan
menerima doa orang yang bermunajat kepada-Nya. Sabda Rasulullah sallallahu alaihi

wasallam :

Maksudnya : Daripada Mu’az bin Jabal radhiallahu anhu, beliau meriwayatkan bahawa
Nabi sallallahu alaihi wasallam bersabda : “ Allah memerhatikan para makhluk-Nya (hamba-
Nya) (sedangkan Dia Maha Mengetahui) pada Malam Nisfu Sya’ban, lalu Dia akan
memberi keampunan kepada semua makhluk-Nya kecuali seseorang yang
menyengutukan Allah atau seseorang yang saling bermusuhan (sesama muslim)/ ahli
bid’ah.

(Riwayat Imam at-Tabarani rahimahullah dengan sanad yang sahih)
* Imam al-Haythami rahimahullah menyatakan bahawa semua perawi di dalam sanad

riwayat Imam at-Tabarani rahimahullah ini adalah thigat (<& 4. ).
Imam asy-Syafi'e rahimahullah telah menyatakan di dalam kitabnya al-Umm :

Maksudnya : Dan telah sampai ke pengetahuan kami bahawa dikatakan : “Sesungguhnya
doa itu dimustajabkan pada lima (5) malam iaitu pada malam Jumaat, malam Idil Adha,

malam Idil Fitri, malam awal bulan Rejab dan malam Nisfu Sya’ban.”



Justeru, umat Islam hendaklah mengambil peluang dengan keistimewaan yang terdapat
pada malam tersebut melalui memperbanyakkan amalan seperti melakukan solat-solat
sunat, membaca al-Quran, berzikir dan berdoa bagi mendapatkan kelebihan, rahmat dan
keampunan yang istimewa daripada Allah subhanahu wata'ala.

2. PELAKSANAAN

Pelaksanaan bagi menghidupkan malam Nisfu Sya’ban ini dianjurkan untuk dilakukan
seperti ketetapan berikut :

Tarikh : 24 Februari 2024M (bersamaan dengan malam 15 Sya’ban 1445H)
Hari : Sabtu malam Ahad
Masa : Bermula dengan masuknya waktu Maghrib

3. KAEDAH MENGHIDUPKAN MALAM NISFU SYA’BAN

A. SOLAT MAGHRIB

1. Azan Maghrib dan Igamah

2. Solat Maghrib berjemaah dengan membaca Qunut Nazilah pada /’tidal di
rakaat yang terakhir. (Sila rujuk LAMPIRAN A).

3. Membaca wirid dan doa.
4. Solat sunat ba’diyyah Maghrib.

5. Beristighfar sebanyak tiga (3) kali. Contoh lafaznya :

Maksudnya : Aku memohon ampun kepada Allah Yang Maha Besar, yang
tiada Tuhan (yang berhak disembah) melainkan Dia, Yang Tetap hidup, Yang
Kekal selama - lamanya mentadbirkan (sekalian makhlukNya), dan aku
memohon taubat kepada-Nya.

6. Membaca Surah al-Fatihah sebanyak satu (1) kali.



C.

Membaca Surah Yaasin dengan baik dan bertajwid sebanyak satu (1) kali atau
tiga (3) kali. Niatkan untuk memohon :

i. Dipanjangkan umur bagi mentaati segala perintah Allah subhanahu wata’ala
dan menjauhi segala larangan-Nya;

ii. Ditetapkan iman yang sempurna sehingga meninggal dunia kelak, dan;

iii. Keluasan rezeki yang halal serta diberkati.

Membaca Doa Yaasin. (Sila rujuk LAMPIRAN B).

Membaca Doa Nisfu Sya’ban (Sila rujuk LAMPIRAN C)

SOLAT ISYAK

Azan Isyak
Solat sunat qabliyyah Isyak
lgamah solat Isyak

Solat Isyak berjemaah dengan membaca Qunut Nazilah pada i’tidal di
rakaat yang terakhir. (Sila rujuk LAMPIRAN A).

Membaca wirid dan doa.

Solat sunat ba’diyyah Isyak.

SOLAT MALAM (QIAMULLAIL)

Disunatkan untuk menghidupkan qiamullail dengan amalan-amalan ketaatan

antaranya :

1.

Solat-solat sunat :

- solat sunat Tahajjud
- solat sunat Taubat

- solat sunat Hajat

- solat sunat Tasbih

- solat sunat istikharah
- solat sunat Witir



2. Zikir dan Doa
- Membaca al-Quran
- Membaca istighfar
- Membaca selawat
- Membaca tasbih dan zikir
- Membaca doa

4, PENUTUP

Semoga dengan panduan yang disediakan ini dapat membantu umat Islam khususnya di
Negeri Sarawak dalam menghidupkan malam Nisfu Sya’ban dan memperolehi
keistimewaan yang disediakan padanya.

Pejabat Imam Besar,
Pejabat Majlis Islam Sarawak,
Majlis Islam Sarawak.

24 Februari 2024M/ 14 Sya’ban 1445H



LAMPIRAN A

PANDUAN MEMBACA QUNUT NAZILAH DALAM SOLAT

Qunut nazilah ertinya membaca doa kerana sesuatu bala bencana supaya kita dilindungi

Allah dari bahaya.

Cara Membaca Qunut Nazilah
. Qunut Nazilah boleh dibaca pada setiap solat fardhu (iaitu Zohor, Asar, Maghrib, Isyak dan
Subuh) dan solat Jumaat.

2. Dibaca pada rakaat terakhir. Contohnya, dalam rakaat kedua pada solat fardhu Jumaat.

3. Dibaca dalam keadaan berdiri, semasa iktidal, sebelum bergerak turun untuk sujud.

4. Dibaca oleh imam dengan suara yang boleh didengari oleh makmum, dan makmum

membaca ‘amin’. (Jika imam tidak hafal, maka bolehlah membaca sambil memegang kertas
yang tertulis padanya doa qunut nazilah, atau diletakkan tulisan tersebut di hadapan imam).
. Tidak perlu mengusap atau menyapu tangan ke muka setelah selesai membaca doa qunut

nazilah, malah hendaklah terus sujud seperti biasa.

Peringatan: Imam hendaklah memberitahu para jemaah bahawa qunut akan dibaca di

dalam solat agar mereka mengaminkan bersama doa tersebut.



LAMPIRAN A

DOA QUNUT NAZILAH

LAMPIRAN B

DOA YASIN

LAMPIRAN C

DOA NISFU SYA’BAN

1 Sayyid Muhammad bin Alwi al-Maliki, Maaza fi Sya’ban, hal. 105-106.

Maksudnya :

Segala puji tertentu bagi Allah, Tuhan yang Memelihara dan Mentadbirkan
sekalian alam. Selawat dan salam ke atas penghulu kami Muhammad,
semulia-mulia nabi dan rasul, dan juga kepada keluarganya dan para

sahabatnya.

Wahai Tuhan kami yang Maha Pemberi, Engkau tidak memerlukan pemberian.
Wahai Tuhan Pemilik Kebesaran dan Kemuliaan. Wahai Tuhan pemberi
segala Kekayaan dan segala nikmat. Tiada Tuhan selain Engkau, kekuatan
orang yang meminta pertolongan, lindungan orang yang mencari

perlindungan, dan tempat yang aman bagi orang yang ketakutan.

Tuhan kami, seandainya Engkau mencatatkan bagi diri kami di sisi-Mu sebagai
orang yang sengsara, tertegah, tertolak, atau orang yang sempit rezeki, maka
ya Tuhan kami, hapuskanlah dengan limpah kurnia-Mu kesengsaraan,
tertegahnya, tertolaknya dan sempitnya rezeki kami itu. Sebaliknya,
tetapkanlah kami di sisi-Mu sebagai orang yang bahagia, murah rezeki dan
memperolehi taufig-Mu untuk berbuat kebaikan. Sesungguhnya Engkau telah
berfirman dan bahawasanya firman-Mu adalah benar di dalam kitab-Mu yang

diturunkan melalui ucapan Rasul utusan-Mu :

‘Allah menghapus dan menetapkan apa yang la kehendaki. Di sisi-Nya Lauh
Mahfudz.”

Ya Tuhan kami, dengan keagungan-Mu pada malam Nisfu Sya’ban yang mulia
ini yang dipisahkan tiap-tiap persoalan dan utusan yang tepat dan yang
dipastikan, bahawa kami memohon ya Allah, agar Engkau singkirkan dari kami
bala bencana, yang kami ketahui mahupun yang tidak kami ketahui, Engkau
lah yang Maha Mengetahui, Sesungguhnya Engkau Maha Mulia dan Maha

Pemurah.

10



Semoga Allah mengurniakan kebahagiaan dan kesejahteraan atas junjungan
kami Muhammad sallallahu alaihi wasallam, keluarga dan para sahabat

baginda sekaliannya. Segala puji bagi Allah subhanahu wata’ala.

